
(Ս. Էջմիածին, մարտի 31, 2013 թ.)

Յանուն Հօր եւ Որդւոյ եւ Հոգւոյն Սրբոյ. ամէն:

«Զի կեանս յաւիտենականս ետ  մեզ Աստուած, 
եւ ա յս են կեանքն, որ յՈրդին Ն որա  են» 

(Ա. Յով. Ե. 11):

Սիրելի բարեպաշտ ժողովուրդ ի Հա յրենիս, յԱրցա խ  եւ ի Սփիւռս,

Բա ցվող գարնան ջերմության եւ նոր կյանքով լցվող բնության զարթոնքի հետ  մեր 

հոգիներում ա յսօր «Քրիստ ոս յարեաւ» հրեշտակաձայն ավետիսով թեւածում են Հա ­

րության տոնի հույսն ու խնդությունր' նորոգելով ու զորացնելով մեզ վստահության մեջ, 

որ «Աստուած յաւիտենական կեանք տուեց մեզ, եւ ա յդ այն կեանքն է, որ Ն րա  Որդու 

մէջ է»:

Առա քյա լի ա յս խոսքր վկայում է մարդկության պատմության րնթացքր վերափո­

խած իրադարձության մասին, որր կատարվեց, երբ խաչված եւ գերեզմանում դրված 

Քրիստ ոս հարություն առավ մահվանից: Ա յդ  պահից մահն իշխանություն չունի մարդ­

կանց վրա, մեղքր քավված է, մահվան թագավորությունր խորտակված: Գերեզմանից 

այն կողմ փրկության ու հավիտենական կյանքի լույսն է, որ պայծառորեն շողում է ա յսօր 

մեր հոգիներին' նորոգելով մեզ մեր հույսի ու հավատքի մեջ:

Քրիստ ոսի Հարության հավատքր ուժ եւ զորություն է բերում միշտ վեր հառնելու 

եւ ապրելու այն կյանքր, որ Աստ ծո Որդու մեջ է: Ա յդ կյանքի հիմքր սերն է, նվիրաբեր­

վող սերր, այն սերր, որով Աստ ծո Որդին աշխարհ եկավ, փրկչական Իր առաքելությունր 

իրականացրեց եւ պատգամեց Իր աշակերտներին ու հետեւորդներին ասելով. «Նոր պա­

տուիրան եմ տալիս ձեզ, որ սիրէք միմեանց» (Յովհ. Ժ Գ . 34): Մա րդկա յին կյանքի հիմ­

քում Քրիստ ոս դրեց սերր, որպեսզի կա տա րյա լ լինի մարդր, եւ ոչինչ չպակասի մարդուն:

Սերը ստեղծում է, կերտում ու հաստատում եւ ոչ' կործանում. լուսավորում է, հուսադրում, 

խինդ ու երանություն է պարգեւում եւ ոչ' անորոշության ու վհատության մատնում, վիշտ 

ու տրտմություն բերում: Սերը բարիքի ու երջանկության աղբյուրն է, վեմն է խաղաղութ­

յան ու արդարության, քաջալերությունը' միմյանց աջակցության ու զորակցության' հա­

նուն մարդկության բարօր, միշտ զարգացող առաջընթաց կյանքի:

Ա յսօր Քրիստ ոսի Հարության տոնի բերկրանքի հետ  Մ եր  սրտում նաեւ ափսոսանքն 

է, որ մարդկությ ան կյանքում ամենուր եւ մշտապես չի դրսեւորվում մեր Տիրոջ պատ- 

գամած սերը մարդու եւ Աստ ծո ողջ արարչագործության հանդեպ: Երկու հազարամյակ 

քա րոզվող քրիստոսապատվեր սիրո սերմերը ընկնում են հաճախ Աստծուց հեռացած 

հոգիների անբերրի ապառաժի վրա, կամ արդյունք չեն տալիս մարդկային անհոգության 

պատճառով, եւ կամ չարն է հափշտակում Տիրոջ կողմից սերմանվածը' սփռելով որոմ եւ 

մոլորեցնելով մարդկանց ա ռ բարին ընթացքների մեջ: Ներկա յիս աշխարհաքաղաքա- 

կան ու ֆինանսատնտեսական բարդ զարգացումները, զորացող անձնակենտրոն մտա­

ծողությունը, հոգեւոր-բարոյական արժեքների անտեսումը նոր հակասություններ ու հա­

կամարտություններ, խնդիրներ ու հոգսեր են առաջ բերում հասարակությունների կյան­

քում եւ մարդկային հարաբերություններում: Խ ա ղա ղ ու ներդաշնակ կյանքը խաթարող 

ա յսպիսի իրողություններից վեր հառնելու ուղին է լուսավորում ա յսօր հնչող ավետիսը 

Քրիստ ոսի Հա րությա ն' բերելով պատգամը այն կյանքի, որ Աստ ծո Որդու մեջ է: Իրա ­

կան է ա յդ կյանքը, մատչելի եւ հասանելի ամենքիս: Երբ մարդկային խոհերն ու գործերը 

ծնունդ են առնում եւ առաջնորդվում Աստ ծո հանդեպ հավատքով ու միմյանց հանդեպ 

սիրով, դա  Քրիստ ոսի մեջ եղող կյանքն է: Երբ խնամքն ու աջակցությունը հասարա­

կության նկարագիրն ու բնական վիճակն են, դա  Քրիստ ոսի մեջ եղող կյանքն է, երբ 30 

արծաթով չեն հարթվում հուդայական կեղծիքի ու մատնության ուղիները եւ պիղատոս- 

յան անտարբերությամբ անարդարություններ չեն իրագործվում, դա  այն կյանքն է, որ 

Քրիստ ոսի մեջ է, երբ նեղության, թե լիության մեջ աղոթքը եւ առ Աստ վա ծ փառաբա- 

նությ ունն են մարդկանց շուրթերին, ու ընտանիքներում հասակ են առնում բարեպաշտ 

զավակներ' դա այն կյանքն է, որ Քրիստ ոսի մեջ է, եւ որին Աստ ծո բարեխնամ շնորհով 

կանչված է մարդկությունը:

Սիրելի բարեպաշտ ժողովուրդ, ա յսօր մեզ համար շարունակում են մտահոգիչ մնալ 

հայրենական եւ ազգային մեր կյանքը հուզող լուրջ մարտահրավերները' Ղա րա բա ղի 

հիմնահարցը, մեր երկրի շրջափակումը, սոցիալ-տնտեսական խնդիրները, արտագաղ­

թը, կեղծ արժեքների ու բարքերի ներթափանցումը: Անհանգստացնող են նաեւ վհա­

տության, վատախոսելու տրամադրությունները, փոխադարձ վստահության պակասը, 

միմյանց ունկնդիր լինելու անպատրաստակամությունը եւ անհաշտ պարտադրանքը 

սեփական ճշմարտության: Վա նենք մեզանից ա յսպիսի դրսեւորումները: Մ եր ճշմար­

տությունը նորանկախ Հա յաստանն է' դարերի անմար երազը մեր պապերի ու հայրերի. 

ազատագրված Արցա խ ը' մեր ոգու նորօրյա հերոսացումը, մեր հպարտ հաղթանակը: 

Մ եր  ճշմարտությունը նեղության, դժվարությունների դիմակայող մեր ժողովուրդն է, 

պատերազմի սպառնալիքի ներքո հայրենի սահմանները պաշտպանող Հա յոց բանակը,

աշխարհասփյուռ մեր համայնքներն են' հանապազ մարտնչող ազգային եւ հոգեւոր ինք- 

նութլ ան համար, ա յսօր վտանգված, հյուծվող սիրիահայ համայնքն է' կարոտ սատա֊ 

րումի ու աջակցության: Ա յս իրողություններն են մեր առջեւ, սիրելի բարեպաշտ ժողո­

վուրդ: Մ եր Հա յրենիքի հզորացման, մեր ծաղկուն կյանքի կառուցման, ազգային վերած­

նության ու զարթոնքի մեր տեսիլքների ու իղձերի իրագործման համար մեկ ճանապարհ 

ունենք' այն կյանքր, որ Աստ ծո Որդու մեջ է: Փրկչի հարության ավետիսով նորոգենք 

մեր ուխտր Աստ ծո հետ, գոտեպնդվենք հավատքով, հարուցյա լ կյանքի հույսով' հա ղ­

թահարելու համար առկա նեղություններն ու դժվարություններր: Մերժենք մեր կյանքից 

երկյուղ, վհատություն եւ ամեն տարակույս, որ կարող են ջլա տ ել մեր ժողովրդին ու մեր 

միասնականությունր, եւ միմյանց զորակցությամբ իրագործենք հայրենաշեն ու ազգա­

շեն մեր բոլոր ծրագրերն ու նվիրական նպատակներր: Մ եր  Տիրոջ կողմից վկա յված եւ 

պատգամած սիրով ապրենք, որպ եսզի յուրաքանչյուրիս հաջողությունր, ձեռքբերումր 

ծառայեն րնդհանուր բարօրությանն ու առաջրնթացին, հաղթանակ, փառք ու պատիվ 

դառնան մեր երկրի եւ ողջ ազգի համար, եւ մենք մնանք հավատարիմ ու սեփական ժո­

ղովուրդ Ա ստ ծո' արժանի Տիրոջ երկնային շնորհներին ու պարգեւներին:

Մ եր  Տիրոջ հրաշափառ Հարության ավետիսով ի Քրիստ ոս եղբայրական Մ եր  սերն 

ու բարեմաղթանքներն ենք հղում Առաքելական մեր Սուրբ Եկեղեցու Նվիրապետական 

Աթոռների Գահա կա լներին' Ն . Ս . Օ. Տ. Տ. Արամ Ա. Մ եծի Տանն Կիլիկիո Կաթողիկոսին, 

Երուսաղեմի Հա յոց Պա տ րիա րք Ամենապատիվ Տ. Նուրհան Արքեպիսկոպոս Մա նուկ­

յանին, Կոստանդնուպոլսի Հա յոց Պա տ րիա րք Ամենապատիվ Տ. Մեսրոպ  Արքեպիսկո­

պոս Մութաֆյանին, Ք ույր  եկեղեցիների շնորհազարդ հոգեւոր Պետերին:

Հա րուցյա լ Տիրոջ շնորհների հայ ցով ողջունում ենք Հա յա ստ ա նի Հանրապետության 

Նախ ա գա հ Տիար Սերժ Սարգսյանին, ողջույն ենք հղում Լեռնային Ղա րա բա ղի 

Հանրապետութ-յան Նախ ա գա հ Տիար Բա կո Սահակյանին, հայոց պետական ողջ 

ավագանուն' մաղթելով արդյունաշատ գործունեություն եւ մնայուն ձեռքբերումներ' 

հանուն մեր երկրի եւ մեր ժողովրդի լուսավոր գալիքի: Քրիստ ոսի հրաշափառ 

Սուրբ Հարության ավետիսով Մ եր  օրհնութ-յունն ենք բերում Հայաստանում 

հավատարմագրված դիվանագիտական առաքելությունների ղե-կավարներին ու 

ներկայացուցիչներին' մաղթելով երկնային ամենայն բարիք եւ գործոց հաջողություն: 

Հա յրապետական Մ եր սերր եւ օրհնությունր' մեր Սուրբ Եկեղեցու ուխտյալ 

սպասավոր-ներին եւ հավատավոր Մ եր  զավակներին ի սփյուռս աշխարհի:

Աղոթում ենք, որ հարուցյա լ մեր Տիրոջ շնորհներր հեղվեն մարդկանց հոգիներին, 

որպ եսզի աշխարհում ամենուր հաստատվեն եւ արգասավորվեն խաղաղությունր, 

միմյանց հանդեպ սերն ու արդարությունր: Թ ող  Տերր խաղաղ պահի մեր Հա յրենիքր, 

մեր ժողովրդին' ի սփյուռս աշխարհի եւ օրհնի բոլոր ջանքերր' հանուն մեր կյանքի 

բարօրության ու մեր հավատքի պայծառության, որպ եսզի ազգս հայոց ա յսօր եւ միշտ 

խնդությամբ ավետի'

Քրիստոս յարեալ ի մեռելոց 
Օրհնեալ է Յարութիւն Քրիստոսի:


